
STQARRUA GHALL-ISTAMPA U X-XANDIR

16 ta’ Marzu 2011

IL-PREMJU LETTERARJU TAL-UNJONI EWROPEA 2011

lI-Premju Letterarju tal-Unjoni Ewropea hu premju importanti hafna li
jinghata lil awturi emergenti Ewropej u jgawdi prestigju gholi ferm fl-
Ewropa, b’mod partikulari hu prestigjuz ghal pajjiz zghir bhal Malta fejn il-
pubblikazzjonijiet letterarji bhala regola jiccirkulaw biss fil-gzejjer taghna u
rari jixirfu lil hinn minn xtutna.

ll-premju jixhet l|-attenzjoni tieghu fuq kittieba emergenti u ghandu |-
ghanijiet li jenfasizza r-rikkezza enormi u |-kreattivita tal-letteratura
Ewropea kontemporanja fil-gasam tal-proza fittizja, li jippromwovi d-
diversita shiha tal-letteratura Ewropea u li jistimula ¢-¢irkulazzjoni tal-
letteratura fl-Ewropa. Billi jesponi x-xoghlijiet ta’ awturi barra minn
pajjizhom, jimmira wkoll li jikkontribwixxi biex titrawwem attitudni favur
letteratura li tigi minn barra I|-pajjiz. Ix-xoghlijiet tal-awturi rebbieha
jitwasslu ghand udjenza usa’ u internazzjonali u jolgtu garrejja lil hinn mill-
konfini nazzjonali u lingwistici.

ll-premju hu organizzat mill-Kkummissjoni Ewropea u minn konsorzju
maghmul mill-European Writers’ Council (EWC), il-Federation of European
Publishers (FEP) u I-European Booksellers Federation (EBF) u hu wkoll
ikkofinanzjat mill-Kkummissjoni Ewropea flimkien mal-konsorzju msemmi. Il-
European Writers’ Council, b’koperazzjoni mill-gqrib maz-zewg entitajiet
imsiehba fil-konsorzju, hu responsabbli mill-organizzazzjoni tal-gurija u I-
procedura tal-ghazla f'kull wiehed mill-pajjizi partecipanti. Ghal din ir-

raguni, I-Akkademja tal-Malti, li hi membru formali tal-EWC, inghatat |-
inkarigu li tikkoordina I-hidma fuq livell nazzjonali u s-Sur Carmel Azzopardi,
il-President tal-Akkademija, inhatar il-koordinatur nazzjonali tal-progett.

Fil-premiju jippartecipaw il-35 pajjiz Ewropew li huma msiehba fil-Programm
Kulturali tal-Unjoni Ewropea. Dawn il-pajjizi jingasmu fi tliet gruppi.

FI-2009 rebhu |-premju awturi mill-Awstrija, il-Kroazja, Franza, I-Ungerija, I-
Irlanda, I-Italja, il-Litwanja, in-Norvegja, il-Polonja, il-Portugall, is-Slovenja u
I-1zvezja.

FI-2010 rebhu I-premju awturi mill-Belgju, Cipru, id-Danimarka, I-Estonja, il-
Finlandja, il-Germanja, il-Lussemburgu, ir-Rumanija, is-Slovenja, Spanja u I-
ex Repubblika tal-Jugozlavja.

Malta se tippartecipa mal-grupp tal-2011 u maghha hemm il-Boznija u
Herzegovina, il-Bulgarija, ir-Repubblika Ceka, il-Gre¢ja, I-1zlanda, il-Latvja, il-
Liechtenstein, il-Montenegro, is-Serbja, il-Pajjizi [-Baxxi, it-Turkija, u r-Renju
Unit. Kull pajjiz jirbah il-premju darba kull tliet snin.

lI-gurija fil-kaz ta’ Malta hi ffurmata minn 5 membri: erbgha minnhom gew
innominati mill-Akkademja u wiehed mill-Federation of European
Publishers, li f'Malta hi rrapprezentata minn Dr Christopher Gruppetta.

Kull awtur rebbieh jinghata €5,000 u x-xoghol tieghu jinghata prijorita fl-
iskema tal-Unjoni Ewropea li tiffinanzja t-traduzzjoni ta’ xoghlijiet letterariji.
L-awturi rebbieha jgawdu wkoll minn diversi attivitajiet promozzjonali;
jinghataw pubblicita gawwija fil-fiera internazzjonali tal-kotba ta’ Frankfurt
u jkollhom coverage importanti waqt i¢-cerimonja formali tal-ghoti tal-
premijijiet li ssir fi Brussell. FI-2010 din i¢-cerimonja saret fir-Royal Flemish
Theatre u I-premjijiet tgassmu mis-Sinjura Androulla Vassiliou, il-
Kummissarju responsabbli mill-Kultura, I-Edukazzjoni, il-Multilingwizmu u z-

Zghazagh fil-prezenza ta’ numru kbir ta’ persuni prominenti mill-qgasam tal-
kultura, il-letteratura u |-politika.

Biex awtur jew awtrici jikkwalifikaw ghall-premju jridu jissodisfaw dawn iz-
zewg kundizzjonijiet:

1. ikunu cittadini Maltin
2. ikunu ppubblikaw bejn 2 u 4 kotba (proza fittizja) biex jikkwalifikaw
bhala awturi emergenti

L-awturi Maltin m’hemmx ghalfejn japplikaw. Il-gurija se tiehu hsieb
tidentifika l-awturi li jikkwalifikaw u se tgharbel ix-xoghlijiet taghhom.

ll-gurija trid tressaq ir-rapport finali taghha sal-ahhar ta’ Gunju 2011. I¢-
cerimonja formali tal-ghoti tal-premijijiet se ssir fi Brussell fNovembru 2011.

Dan il-premju, li ghandu l-appogg shih tal-Ministeru tal-Edukazzjoni, se
jaghti lil pajjizna l-istess opportunita li tinghata lil pajjizi ferm akbar minna u
se joffri I-possibbilta li I-awtur Malti u x-xoghol rebbieh tieghu jkunu esposti
fil-vetrina wiesgha tal-Ewropa. Bla dubju se jaghti spinta enormi lill-awtur
rebbieh kif ukoll lir-rumanz Malti u lil-letteratura Maltija ingenerali.

Carmel Azzopardi
Koordinatur tal-Premju Letterarju tal-Unjoni Ewropea 2011

Aktar taghrif ghall-edituri

Is-Sinjura Vassiliou waqt id-diskors taghha

1I-11-il awtur rebbieh tal-premju fI-2010

Is-sit elettroniku uffi¢jali tal-Premju: www.euprizeliterature.eu

